
Koj tab tom tau txais cov kev pab uas muab nyiaj them los ntawm ib qhov Medicaid Home and Community Based Services Waiver program xws li qhov 

Community Options Program (COP) los yog Community Integration Program (CIP). Cov kev pab cuam no yuav pauv thaum qhov kev pab tu mus sij 

hawm ntev muaj hloov kho dua tshiab tshwm sim nyob hauv koj cheeb tsam. Daim ntawv no muab ib cov lus teb tseem ceeb rau cov lus nug hais txog 

qhov pauv no thiab seb nws ua rau muaj kev txawv txav li cas rau koj.

IRIS yog Dab Tsi?
IRIS (Include, Respect, I Self-Direct) yog ib qhov kev pab cuam Medicaid Home and Community Based Services Waiver Program. Nyob hauv qhov 

kev pab cuam no koj thiab tsis hais leej twg uas koj xaiv los pab koj txiav txim siab, xaiv cov kev txhawb zog thiab kev pab kom tau raws li qhov 

kev pab tu koj mus sij hawm ntev raws li ib peev nyiaj uas muab siv rau qhov ntawd. Lub Aging and Disability Resource Center (ADRC) yuav kwv 

yees muab ib peev nyiaj txhua hli coj mus siv rau lub hom phiaj ntawm txoj kev npaj rau koj cov kev pab.

Cov kev txhawb zog uas koj xaiv yuav pab koj kom tau raws li txoj kev pab tu koj mus sij hawm ntev thiab nyob ib lub neej raws li txoj kev uas koj 

xav tau. Koj yuav muaj IRIS ib tus neeg pab tswv yim los pab koj. IRIS Tus Neeg Pab Tswv Yim txoj hauj lwm yog ua kom paub tseeb tias tau muab 

koj daim hom phiaj sau uas muaj cov neeg muab kev pab uas yuav ua tau txoj hauj lwm rau hauv, thiab tus nqi them rau cov kev pab haum raws 

li koj peev nyiaj. Ces koj yog tus tsom kwm saib xyuas koj cov kev pab kom ua tau hauj lwm. Koj yuav thov tau mus rau lub Department of Health 

Services kom hloov kho koj peev nyiaj siv thaum IRIS tus neeg pab tswv yim rau koj pom tias yuav tau kho. Koj txoj kev noj qab haus huv, kev 

kho mob thiab tej tshuaj noj uas kws kho mob ua ntawv mus yuav them mus ntxiv los ntawm Medicare thiab/los yog siv koj daim npav Medicaid 

ForwardHealth card. Ib lub fiscal employer agent (FEA) uas muaj ntawv cog lus nrog lub xeev yog tus them nyiaj rau cov neeg uas muab kev pab 

rau cov kev tu mus sij hawm ntev uas koj tau txais.

Kuv puas yuav tau txais cov kev pab zoo ib yam li qub?
IRIS cov kev pab tu mus sij hawm ntev muaj cov kev pab feem ntau uas tam sim no muaj nyob rau hauv cov kev pab cuam Medicaid Waiver 

programs (CIP thiab COP) thiab ib yam kev pab hu ua “cov khoom thiab cov kev pab muab kho raws li qhov xav tau” (customized goods and 

services). Cov khoom thiab cov kev pab uas muab kho raws li qhov xav tau yuav cia rau koj mus yuav cov kev txhawb zog thiab cov kev pab uas 

tsis-yog cov ib txwm tau txais raws li koj peev nyiaj siv. Koj yuav tau txais cov kev pab uas koj xaiv nyob rau theem koj xav tau, los mus ua kom 

tau cov hauj lwm pab tu koj mus sij hawm ntev kom tshwm sim. Qhov no kuj yuav yog kiag los yog tsis yog tib cov kev pab zoo li qub nyob rau 

theem uas tam sim no koj tau txais. 

Qhov kev pab cuam no yuav txawv lwm qhov kev pab cuam uas koj muaj npe tau txais tam sim no. IRIS ib tus tswv cuab/
tus neeg koom yuav npaj nws tus kheej cov kev txhawb zog thiab kev pab raws li nws peev nyiaj.

Txij ntawm cov Medicaid Waiver Programs mus rau IRIS  
(Include, Respect, I Self-Direct) 

Muaj Dab Tsi Yuav Pauv? 

Koj yuav hloov kho tau koj daim hom phiaj npaj rau cov kev txhawb zog hiab cov kev pab raws li qhov yuav tau kho. 

Hom kev npaj uas tshwm sim nyob hauv IRIS yog tsom ntsoov rau qhov ua kom tau cov hauj lwm tshwm sim rau koj 

tus kheej , ntsig txog qhov kev pab tu mus sij hawm ntev. Tus nqi them rau cov kev pab yuav tsum tsis txhob ntau 

tshaj koj peev nyiaj siv txhua hli.

Kuv puas ceev tau tus qub neeg tswj kev pab tu/tus 
khiav hauj lwm rau kev txhawb zog thiab kev pab?
Hauv IRIS, lub ADRC yuav xa koj mus rau IRIS ib lub chaw ua hauj lwm pab muab tswv yim uas qhib khiav hauj lwm 

nyob hauv koj cheeb tsam, los mus pab koj xaiv IRIS ib tus neeg pab tswv yim. IRIS tus neeg pab tswv yim yuav tham 

txog koj cov kev xaiv seb yuav npaj thiab tswj koj cov kev txhawb zog thiab kev pab li cas. Nws yuav pab qee yam 

uas koj tus neeg tswj kev pab tu/tus khiav cov kev txhawb zog thiab kev pab uas yav tas los tau ua, tab sis yuav tsis 

tswj koj daim hom phiaj, vim qhov ntawd yog koj txoj hauj lwm. Koj kuj muaj koj tej phooj ywg, txheeb ze, los yog 

tus neeg saib xyuas koj pab koj kom ntau npaum li koj siab xav kom pab.

Kuv puas yuav tau cov neeg muab kev pab Uas yog cov 
qub?
Koj yuav xaiv los ntawm ib cov npe ntawm cov neeg muab kev pab uas ua tau hauj lwm – uas tej zaum kuj muaj koj 

cov neeg muab kev pab tam sim no. Tus nqi them rau cov neeg muab kev pab yuav tsum haum raws li koj peev nyiaj. 

Koj yog tus txiav txim seb koj tus neeg muab kev pab tam sim no puas ua tau cov hauj lwm tu koj mus sij hawm ntev 

tshwm sim rau koj raws li tus nqi them taus. Koj yuav xaiv tau ib tus neeg. muab kev pab tu koj tshiab uas tsis muaj 

rau koj yav tas los.

Yog cov neeg ua hauj lwm, los yog ib tus neeg pab koj uas them nyiaj rau nws, yog ib feem ntawm koj daim hom 

phiaj, ces koj yuav xaiv tau ib lub chaw ua hauj lwm, koj yuav yog tus tswv hauj lwm, los yog koj yuav koom ua ke 

nrog ib lub chaw ua hauj lwm los pab koj tswj koj cov neeg ua hauj lwm. Ib lub fiscal employer agent uas muaj ntawv 

cog lus nrog lub xeev yog tus tuav tas nrho cov hauj lwm them nyiaj rau cov neeg ua hauj lwm thiab ua kom paub 

tseeb tias tau muab cov kev tshawb xyuas keeb kwm ua txhaum cai loj yav dhau los ua tiav tas thaum uas koj yog tus 

tswv hauj lwm.

*Thov nco cia: Cov neeg uas nyob hauv ib qhov chaw hauv zej zos (community based residential facility, CBRF), los 

yog tsev laus, yuav sau tsis tau npe kom tau txais kev pab rau hauv IRIS thaum nyob hauv cov chaw no.

Puas muaj cov kev txwv li cas rau ntawm qhov kuv siv 
peev nyiaj?
Cov kev siv nyiaj tsuas siv tau rau cov kev pab uas tau pom zoo nyob hauv koj daim hom phiaj npaj tu koj nkaus 

xwb. Lub Department of Health Services uas tau lus los ntawm IRIS tus neeg pab tswv yim rau koj, tej zaum kuj yuav 

muab kev txwv rau cov kev pab uas koj tau xaiv los tswj koj tus kheej yog hais tias:

•	 Koj tsis nyob raws li koj peev nyiaj uas muaj rau koj siv; 

•	 Koj tau siv koj peev nyiaj rau hauv ib txoj kev uas tsis raws cai; 

•	 Koj tau siv koj peev nyiaj hauv ib txoj kev uas yuav ua tau teeb meem loj heev rau koj txoj kev noj qab haus huv 		

	 thiab kev nyab xeeb; los yog 

•	 Muaj lwm tus muab kev txiav txiam siab rau koj uas tsis yog raws li qhov koj xav tau.


